
Тасвирий санъат ва дизайн

TASVIRIY SAN’AT MASHG’ULOTLARINING BOLALARDA ESTETIK VA BADIIY 
TARBIYANI RIVOJLANTIRISHNING ROLI

Rajabova Dilrabo Xoliqulovna,
Navoiy viloyat Karmana tuman 20-umumta’lim maktab

Tasviriy san’at va chizmachilik fani o‘qituvchisi

Annotatsiya: Tasviriy san’at o‘quvchilarning hr jihatdan yetuk bo‘lishlarida muhim ahamiyat 
kasb etadi. U o‘quvchilarning estetik va badiiy tarbiyasida muhim omil hisoblanadi.

Kalit so‘zlar: Tasviriy san’at, badiiy did, estetika, estetik va badiiy didni o‘stirish, estetik 
tarbiya, san’at.

«Bizni hamisha o‘ylantirib keladigan yana bir muhim masala-bu yoshlarimizninv odob-
axloqi,yurish turishi,bir so‘z bilan aytganda, dunyoqarashi bilan bog`liq. Bugun zamon 
shiddat bilan o‘zgaryapti. Bu o‘zgarishlarni hammadan ham ko‘proq his etadigan kim-yoshlar. 
Mayli,yoshlar o‘z davrining talablari bilan uyg`un bo‘lsin. Lekin ayni paytda o‘zligini ham 
unutmasin. Biz kimmiz,qanday ulug` zotlarning avlodimiz,degan da’vat ularning qalbida doimo 
aks-sado berib,o‘zligiga sodiq qolishga undab tursin. Bunga nimaning hisobidan erishamiz? 
Tarbiya,tarbiya va tarbiya hisobidan» SH.M.Mirziyoyev

Tasviriy san’at o‘quv predmeti har bir inson uchun zarur bo‘lgan badiiy madaniyatga oid 
elementar bilim va malakalar beradi. Chunki har bir o‘quvchi kelajakda qaysi sohada ishlashidan 
qat’iy nazar u ishdan tashqari vaqtlarida dam olishi, hordiq chiqarishi, ish vaqtida sarflangan 
quvvatini tiklashi kerak bo‘ladi.Bunga u yuksak badiiy saviyada ishlangan san’at asarlari bilan 
muzey, ko‘rgazmalar va boshqa joylarda tanishish, ularni idrok etish, ulardan zavqlanish orqali 
erishadi.Bu ularda estetik did va badiiy qobiliyatlarini o‘stiradi. Bog’chada tasviriy san’at 
mashg’ulotlarining bir qator vazifalari bor.Biz ularni shartli ravishda ikki qismga bo‘lamiz: 

1. Tasviriy san’at darslarining o‘ziga xos, maxsus vazifalari hisoblanib ular: borliqdagi va 
san’atdagi go‘zalliklarni ko‘ra bilish, idrok etish, tushinish va qadrlashga o‘rgatish; estetik 
va badiiy didni o‘stirish; bolalar badiiy ijodiy qobiiyat va fantaziyani rivojlantirish; tasviriy 
san’atning nazariy asoslari bilan tanishtirish rasm ishlash ,haykal yasash, badiiy qurish va 
yasash yuzasidan elemantlar, malakalar hosil qilish; kuzatuvchanlik, ko‘rish xotirasi, chamalash 
qobiliyati, fazoviy va obrazli tasavvurlarni, san’atga nisbatan qiziqish uyg’otish uni qadrlashga, 
sevishga o‘rgatish. 

2.Tasviriy san’at darslarining qo‘shimcha vazifalari.Ular :borliqni, hayotni bilishga 
ko‘maklashish; milliy g’urur va milliy istiqlol mafkurasiniamalga oshirish; bolalarda axloqiy 
(vatanparvarlik, baynalminal); mehnat, jismoniy tarbiyani amalga oshirish; bolalarni turli kasb 
va hunarga yo‘llash. Bog’chada tasviriy san’at estetik tarbiyani amalga oshirishga yo‘naltirilgan 
asosiy o‘quv predmeti hisoblanib, u quyidagi yo‘nalishlada amalga oshadi: 

- Bolalarning tabiat, san’at va hayotdagi go‘zalliklarini idrok etishga o‘rgatish: 
- o‘quvchilarning estetik didini tarbiyalash, go‘zallikni baholay olish qobiliyati, haqiqiy 

go‘zallikni xunuk voqea narsalardan farqlay bilishga o‘rgatish: 
- shaxsning tasviriy-ijodiy faoliyatida o‘zini ko‘rsata bilishga, xatti-harakatini qo‘llab 

quvvatlash va hayotga go‘zallik kiritish malakalarini o‘stirish: 
- bolalarning badiiy fikr doirasini kengaytirish va boshqalar.

Foydalanilgan adabiyotlar:
1. «Mana buyuklar «kanali
2. Internet malumotlari



8
14

TASVIRIY SAN’ATDA MINIATYURA

Ro‘zmetova Yulduz Rahmatullayevna, 
Navoiy shahar 9-umumta’lim maktab

Tasviriy san’at fani o‘qituvchisi

Annotatsiya: Tasviriy san’atda miniatyura tushunchasi juda keng ma’noli tuashuncha sanaladi. 
Miniatyura - olamni aks ettirishning alohida badiiy usuli. Mo‘jas san’at turi haqida tushuncha 
berish.

Kalit so‘zlar: Miniatyura tushunchasining ma’nosi. Miniatyuraning paydo bo‘lgan davrlar. 
Miniatyuraning asoschilari va o‘zbek miniatyurachi rassomlar.

Miniatyura-fransuzcha miniature va lotincha minium kabi so‘zlardan olingan bo‘lib, “qizil 
boʻyoq” degan ma’noni bildiradi. Miniatyura - tasviriy san’atning janrlaridan biri hisoblanadi 
hamda olamni aks ettirishning alohida badiiy usuli bo‘lib, oʻta nafis boʻlgan kichik hajmli 
(moʻjaz) tasviriy sanat asarlari sanaladi va tasviriy san’atning boshqa janrlaridan nafisligi 
bilan ajralib turadi. Oʻrta asr qoʻlyozmalarini ziynatlash uchun yaratilgan nafis moʼjaz rasmlar, 
shuningdek, suyak, pergament, magʻzi soxta (toshqogʻoz), metall, chinni, baʼzan maishiy 
buyumlar (tamakidon, soat, uzuk va boshqalar)ga ishlangan kichik hajmdagi rangtasvirga ham 
miniatyura atamasi qoʻllanadi. Badiiy miniatyuraning kitob va portret miniatyurasi kabi sohalari 
keng tarqalgan. Kitob miniatyurasida rasmlar rangli qilib tempera, guash, yelim, akvarel va 
boshqa boʻyoqlar bilan qoʻlda bevosita qoʻlyozma kitoblar varaqlariga ishlanib, undagi naqshlar 
(sarlavha, unvon, lavha va boshqalar) shu kitoblarning bezaklari bilan uygʻunlashgan bo‘ladi. 
Miniatyura. qadimdan maʼlum boʻlib, nasalarida bеzaklar nafis obrazlarga aylanadi.Vaqt (zamon) 
go‘yo o‘zining turli o‘lchamlarida iskanjaga olingandеk tuyuladi, ta’sir, kеskinlik, ya’ni voqеiylik 
o‘tmish bilan hozirgi zamon shaxsiy kеchinmalarining yaqinlashuvi shundan yuzaga kеladi. 
Lirik va poetik zamon qatlamlari aniq, ifodasini topgan. Miniatyura ustalari ixtiyori bilan yangi 
kompozitsiya «tuzilish»ga duch kеlib, tasvirlangan pеrsonajlarni ushbu tasvirlar tushirilgan 
buyumlarning o‘zi bilan qiyoslar ekanmiz, tasvirning grafik jihatdan mavhum ritmik «jonliligi» 
hamda mahalliy rangdor dog‘larning ohangdorligi bu asarlarning uslubiy yakun topganligini 
va erkinligini aniqroq, his etishimizda ko‘maklashadi. Insonni, uning didini, ehtiyojini, milliy 
o‘ziga xosligini hisobga olish, uni estetik va ma’naviy tarbiyalash, axloqiy kamol toptirish xalq, 
hayoti-moddiy, ham ma’naviy jihatini qamrab oluvchi badiiy tizim, dekorativ-amaliy san’at 
uchun zarur bo‘lgan badiiy maktab, uslub tushunchasi bilan belgilanadi. O‘zbek miniatyurachi 
rassomlarining asarlari uslubiy birlikning rivojlangan shaxsiy, individual asosda shakllanishiga 
misol bo‘lib, ularning asarlariga xos emotsional boylik va yaxlitlik shu bilan izohlanadi. Bunda 
«soxta xalqchil san’at» nomi bilan uslublashtirish dеyarli uchramaydi, chunki chinakkam xalqchil 
san’at saboqdari ustalarning tafakkurida mujassamlashgan. Go‘yoki zamonaviy san’atning ilgari 
mavjud bulmagan yangi tipi yuzaga kеlib, unda shaxs -xalaqning emotsional-psixologik tarzi 
asar tuzilishida, murakkab uyg‘un qurilishida bеvosita ifodasini topadi. XII—XIX asrlarda 
Sharqda miniatyura san’ati keng tarqalgan. Avval ilmiy qoʻlyozmalar keyinchalik badiiy asarlarga 
rasmlar ishlangan. Badiiy adabiyot, asosan, epik sheʼriyat - masnaviy, dostonlar, qoʻlyozmalarni 
ziynatlash uchun yaratilgan miniatyuralar alohida turkumni tashkil qiladi. Buyuk musavvir 
sifatida Sharqda Moniydan soʻng Juna-id Bagʻdodiy, Xoja Abdulhay, Mahmud Siyohqalam, 
Gʻiyosiddin Naqqosh, Mirak Naqqosh, Kamoliddin Behzod, Qosim Ali, Mahmud Muzahhib, 
Abdulla Musavvir, Basavan, Rizoyi Abbosiy va boshqalarning nomlari mashhur. Temuriylar 
davrida alohida varaqlarga miniatyura ishlash va ulardan muraqqa tuzish anʼ-anaga aylangan, 
alohida shaxslar tasviri (portreti)ni ishlash taraqqiy etgan, xususan, Hindistonda Boburiylar 
davrida yuksak darajaga koʻtarilgan. O‘zbеkston miniatyurachi rassomlarining go‘zallik hamda 
Sharq, shе’riyati, ayniqsa, buyuk Nizomiy Ganjaviy (1141 - 1209), Abdurahmon Jomiy (1414—
1492), Alishеr Navoiy (1441-1501) nazmi bilan muzayyan etilgan shе’riyat olamini o‘ziga xos 
yaratilgan asarlari tiniq, yorqin bo‘yoqlar va yaxlit xaraktеrlar olami, tabiat boyligi hamda 
jo‘shqinligi, ularning ijodini oziqlantiruvchi bеg‘ubor ruhiyat bulog‘idir. Miniatyurachi rassomlar 
buyum (quticha yoki namoyon)ni yaratib va unga syujetli tasvir bilan jon baxsh etish orqdli 
uning ashyoviyligini, shaklini yassi chiziqli tasvirlash, naqdshing mavhum evrilishi orqali esa - 
moddiyligini faol qaror toptiradilar. Qutichalar shaklining o‘ta soddaligi va naqsh g‘aroyibligi, 

uning erkinligi hamda handasiy muntazamligi birikuvida, buyumlarning tashqi va ichki sathidagi 
ranglar ziddida rang-barangligining qiyoslanishi hamda turli-tumanlikning umumiylikka olib 
kеlinishi qoidasi namoyon bo‘ladi. Oqibatda ko‘z oldimizda shirali, jiddiy, ayni mahalda nafis va 
jonli obraz yaqqol namoyon bo‘ladi. Tasvirlanayotgan voqеalar ishonarli ifodalanishiga qaramay, 
ular hozirgi miniatyura ustalari tomonidan romantik orzular va go‘zal hayollar og‘ushida talqin 
qilinadi. O‘zbekiston san’atining sеrbutoq, daraxtida bugun yana bir go‘zal shox va gullar kirdi. 
Bu — miniatyura bo‘lib, u rеspublika badiiy madaniyatini shubhasiz boyitadi bezaydi va ajib 
mevalarini beradi. Oʻzbekiston hududida Usta Moʻmin, A.Siddiqiy,

G.Nikitin, Ch.Ahmarov, T.Muhamedov kabi rassomlar ijodida miniatyura anʼanalari 
kuzatiladi Miniatyura.ning haqiqiy taraqqiyoti Oʻzbekiston mustaqilligidan soʻng amalga oshdi. 
Ch.Ahmarov miniatyura sanʼati anʼanalarini oʻz ijodida davom ettirdi, uni yangicha mazmun, 
gʻoyalar bilan boyitdi. Uning shogirdlari ustozining ishlarini davom ettirib, miniatyurani yangi 
bosqichga koʻtardilar, miniatyuraning lokli miniatyura, qogʻoz, mato, teri, charmdagi miniatyura 
va devoriy ishlarni qamrab olib keng koʻlamli badiiy uslubiy yoʻnalishga aylandi. Hozirgi 
kunda miniatyura rivoji 3 yoʻnalishda — aynan qoʻlyozma (kitob) rasmlari (T. Muhamedov, 
Sh.Muhamadjonov, M. Salimov va boshqalar), lokli miniatyura (N. Xolmatov, A.Yoʻldoshev, Sh. 
Shoahmedov va boshqalar) hamda mahobatli uslubida devoriy rasmlar yaratish (T. Boltaboyev, 
H. Nazirov, Gʻ. Kamolov - Kamoliddin Behzod nomidagi Oʻzbekiston Davlat mukofotining 
birinchi sovrindorlari va boshqalar) boʻyicha ijodiy izlanishlar olib borilmoqda. Miniatyurachi 
rassomlar «Usto» va «Musavvir» ijodiy uyushmalarida faoliyat koʻrsatmoqdalar.

Foydalanilgan adabiyotlar:
1.	 Norqulov N., Nizomiddinov N., Miniatyura tarixidan lavhalar, Tosh., 1970;
2.	 Alisher Navoiy asarlariga ishlangan rasmlar, Tosh., 1982;
3.	 Sharq miniatyura maktablari, T., 1989 yil

